
Amedyaz ËAMADUC Ëmed d 
aselmad. Ilul deg At Üalaê (Buzgan) 
ass 09 mars 1955. Netta yakan yella 
ger imezwura seg ima$nasen 
yennu$en $ef tmazi$t di tmurt nne$. 
Yella di$en ger wid d-ixelqen aîas n 
Tidukliwin tidelsanen, garasent 
Tiddukla “TA£AZA” di temnaî n 
Buzgan d tiddukla “TAGMATT” Nat 
Üalaê $ef wayeg yella d aselway 
amezwaru. Yebda tira n isefra seg 
wasmi yella d ameéyan. 

A win ar a ye$ren adlis-a 
 

Adlis agi ak tehdu$ i keç. Uri$-t, maççi axaîar sne$ 
ad aru$, amaεna iwakken a d-rnu$ tas$art-iw i 
wsenfali d usnerni n tutlayt nne$ i yuêwaoen yakk 
arraw-is. £ef ayagi, ilaq ula d keç a d-taruv, acku s 
tira i tezmer tutlayt nne$ ad tecbu tutlayin nniven. 
Am akken s-yenna umedyaz: « W’ib$an tamazi$t, 
ad yissin tira-s ». 

Amyaru 

I tmeîîut-iw d warraw-iw 
I yakk ime$rasen 

I yemddukal-iw n umennu$... 

Des cris 
Parfois doux et implorants. 
Parfois impétueux comme ce peuple intrépide. 
Sortis des entrailles de cette terre que des 
peuples ont foulée et persécutée des siècles 
durant. 
Cette terre qui a tant supporté la misère, 
l’injustice, le mépris qu’elle ne peut plus 
s’arrêter de crier. 

Crier sa soif de liberté. 
 
 
 
Traduction : 
 
Isu$an 
Tikwal êlawit 
Tikwal nniven qerriêit am wegdud agi ur nettagad 
D-yeff$en seg uεebbuv n lqaεa $ef irekkven  
Yegduden d leqrun u d leqrun. 
Akal agi i yûebren i waîas n lêif, n lbaîel,  
Timêeqranit armi ur tezmir a tteêbes asu$u. 
    Asu$u n fad ines n tlelli. 

Lmeêna 
 
Bdi$ lmeêna i teméi 
A Öebbi d acu k-xedme$ 
Tizyiwin-iw ooant-iyi 
£as uzzle$ ur ten qeîîεe$ 
Di ûûeêêa tekkesv-iyi 
Anna$ a Öebbi nnîeôôe$ 
 
Anna$ a Öebbi nnîeôôe$ 
£as wali-yi-d si loiha-k 
d yir aîîan ay uvne$ 
Ïîebba ur s-ufin amek 
Nn$i-yi ad ôtiêe$ 
Ne$ seêluyi ad zzhu$ p-parwa-k 
 
Nuda$ îîebba p-pirni 
Deg usamar ar umalu 
Ddwa-w yiwen ur ap-yufi 
Amzun wwi$ daεwessu 
Ma velme$ $as semê-iyi 
Lhem-iw uri$-t d asefru 
 
Aîîan-iw ur yesεi ddwa 
Selt-iyi-d ay atmaten 
Aêbib ur d-iqqim ara 
Win m’ar aêku$ le$bayen 
Ar daxel ççi$ tiyita 
Yak u$a$ tent g-gdammen. 

Lbaîel n ddunit 
 
A ddunit yekfan  tura  
Ini-d  amek  akka  
Armi  $lin yergazen  
I win  ig llan yersa 
Ayen ur nekcif ara  
Ayen d neppa i yêekmen  
Ayen win yeôwan tazla  
Leêq-is ur tyuf’ara 
D l$eôb it id-iûaêen 
 
Öuê a mmi ur yi-d-heddeô 
Yeêmel-ed lbapel am ye$zeô 
Win yufa ar d at yawi 
Lêeq yerggugem yesbaô 
Yugad id-yeqqaô 
Ar d as-semmin ireggi 
Lêebs ar  d at id-iéeô 
D idim  ad yeqqiîîeô 
Ne$ ad yeffe$ d imenfi 

AMAZI£ 
 
Ttwali$-t  la  d-iteddu 
Deg imi-s  asefru  
Awi zôan  d  acu a-d-yini 
Af jeddis ar ad-yeêku 
Yemmekta-d yettru 
Yemmut  mebla tilleli 
Ayagi  ar d as-necfu 
Maççi at nettu 
Azaô yellan  ad  yali 
 
Amek²  ar ad yali  uzaô ? 
Amek  ar  ad  yali uzaô 
S lbaôrud  anzaô 
Idurar  ad mlilen  
Akfadu  d Jeôjeô 
Awôas  d  Uêeggaô 
Leqbayel  d Itergiyen 
S-tdukli  a neddu af vaô 
S  tiî  nne$  a nzeô 
Amezruy  Imazi$en  

AMEZRUY IMAZI£EN !!! 
 
 
Amezru$  imazi$en  
Yella win t  ifren  
Zi$ s-tfina$ i yura 
Nenna i wakal  d isafen  
Izôa  d yemdanen  
Nnan-a$ ur nezri ara 
Zi$en wwint igerfiwen  
Armi  t-ssamsen  
Rrant-id s  yir tira  
Acu  d agerfiw ? 
 
Tennid-d acu id  agerfiw 
D iziker icudden ifadden-iw 
Armi  ttidire$  di  lêif 
D ad$weô isummen  idammen-iw 
Aha ili-k ar  yidis-iw 
An  nessufe$ lmal uvεif  
Assen  ad-llint wallen iw 
Ak-zôe$  d gma t-temzi w 
Asirem umazi$ $ezzif 

TUGDUT NEB£A 
 
 
Yal yiwen yettru  f-tugdut 
Ar d a$  d-awi tilleli 
Yiwen  yettwakkes-as lqut 
Yettrao’a$ôum a-d-yili 
Wayev tuthuyt- is yuli 
 
Netta maççi akken ay d-usa 
Maçç akken  id att-nessen  
Tugdut  n yegduden  meôôa 
Tebb-id izerfan  nnsen  
Maca tin nesεa ass-a 
Terna-d i lehmum lhem 

TAGMATT  TIDETT – TADUKLI 
 
Ul yettru  tasa teknef 
A-f tegmatt yekfan degne$ 
Iéri yegguma d yeéqef 
Amzun d imeîîi yettna$ 
Kul mi d-yemmekta yendef 
Mi yugi ccwal a$-yeffe$ 
 
Ay ul yeb$an tadukli 
D wanwa ar at ddakel-ev 
Ay awal yeççuren imi 
Anwa im ar a-temmeslayev 
Imi d tidett ur telli 
D acu ar a tessarmev 
 
 
 
 
 
 
 
 
 
 
 
 
 
 
 
 
 



 10

B£I£ TEZDEG 
 
Anef  i  win  yeb$an idles  
a-d a t- yaru  d  asefru 
Anef  i win isεan iles 
lεewwej ur ittruéu 
Win  zedigen ur yettames 
Akken ib$u wemdan yeêku 
 
 
Attan tegmatt d  ayla nnwen 
A wid i heddren  ûûeê 
Neffe$  ur nelli garawen  
£as ul ar daxel  yejreê 
Nek  ur  ttili$ yidwen 
$as beîîu  s  tidett qaôôeê 

A£URRU 
 
Ay igellilen  n wawal 
Ay  imeôéa ifadden 
Ay at tezmert n wuffal 
Ay at wulawen ééayen 
Tiddukla tesεa azal 
Ur tt-tta$en yedrimen 
 
A wid mi ééayet tidett 
A wid  mi isehl  imeîîi 
A wid  yudin ticeôkett 
Win ar  a-teîîfen ur yelli 
Tadukli maççi  s tilsett 
Idles maççi  s tguni 
 
Iyi  $aven  d taddart-a 
I la d-ttadrem kunwi 
Tettkel  f-dderya tesεa  
Ur tt ineq  ubeôôani 
Nettat tenger ur tezôa 
 
Tcennum  af tiddukla 
Ul nnwen yeddfa s qedôan 
Teqqaôem wayev d gma 
S-tdukli  a nemsefham 
Zi$ kunwi ur  teb$am ara 
Ad-yili  tagmatt lewqam 

AMTTAR 
 
Yusa-d $uôi d inebgi 
Ibedd iyi-d $ef tebburt 
Yenna - d $as  sdariyi 
Ma tessεiv fki-yi lqut 
Deg wawal-iw  amen  iyi 
Usi$- ed ur sεi$ tamurt 
 
 
Yecna-yi-d  εedda$ cevêe$ 
Ur uki$  d yiman-iw 
Di tebôaêt ttecrurude$ 
Ala ttavûa$  di  tfeô$i-w 
Ïezzi$   s lfeôê ur  faqe$ 
Zi$ ôebba$-d azrem  s iri-w 
 
Win ye$lin  werεad  yuli 
Fellas ad iru wakal 
Win yepîsen werεad yuki 
Yernu  ives ar azal 
Ar deqqal ad iwali 
Fellas iεedda uzaylal 

AGRAWLI 
 
Agrawli yeooa-d awal  
Cfan as akk idurar 
Yeggul ad yizidig wakal 
Tanaûlit ar  d att-ttufrar 
Ayen  ass-a ar  deffir  nu$al  
Axabit nunef-as yeffer 
 
 
Cehhed ay  adrar n jeôjeô 
F-tôad gi $lin yizemawen 
Ay  akfadu nnig at yeooaô 
A win yebbwin irgazen 
Ass-a ay$eô i nettwankeô 
Zwaren-a$ ixabiten 
 
Ma  d nek  ggule$  ur tt-ddi$ 
D  wid yeksan  am  ulli 
D ayen  sne$ ar  t- id  ini$ 
Lemmer ad ayi  qeflen imi 
Nek jeddi  ar  d amazi$ 
Akal-iw  ar  d  azzayri 

D ACU-YI  ? 
 
Ur zôi$ d acu i lli$ 
Ur zôi$ ansi d-kki$ 
Ur zôi$  anda teddu$ 
Leêêu$   leêêu$   leêêu$ 
 
 
Leêêu$ ur zôi$ anda 
Ssawale$  i watmaten 
Ti$ôi -w ur d-u$al ara 
Ssawale$  i wakal  n jeddi  
Yekcem g-weêric n-tmara 
 
 
Teggwra-yi-d tuzya ar  ar d-zzi$ 
Ttezzi$  ttezzi$  ttezzi$ 
Sli$  terra-yi-d  awal 
Mi s-ssawle$ i tegrawla 
Nemyuppaf afus  deg-fus 
An neddukel  i lebda 
Di sin nqubel acengu  
Nennu$it adrar  luva 
Neggul ar  da t-nessufe$ 
Di Lezzayer ur yett$im ara 
Nek d tegrawla nerbeê 
Di tmurt-iw yeffe$ ucengu 
Armi  d assen  ay zôi$ 
Anwa i d-azaô inu 

Assagi zôet  d acu yi 
D nekkini ay d  Lezzayer 
kki$-ed g gwmezruy 
teddu$ ar tlelli 

TAεKUMT D TEKMAMT 
 
Tezga taεkumt af yiri  
Takmamt  af yimi  
Leqyud urzen ifassen  
Yaεôeq webrid an nawi  
Ma d win imen$i 
Ne$ d win yesserwalen  
Ma nessusem  ulac tilelli 
Ma nehdeô neb$ a nerwi 
Int-ed  d acu d-iqqimen  
 
Int-ed d acu d-iqqimen  
D wid yessusumen 
Ig zwaren s imeppî 
Int-ed  d  acu  d iqqimen  
Mi d wid $-ikkaten  
Ig zwaren  s acetki 
Ind- ed  d acu d iqqimen  
Win id  a$ qqaôen d anaûli 
 
Lemmer tidett a d-nîeq  
Lekdeb ad yexneq 
Lhedra attaf amkan is  
Amer lêeq ad yetteôveq 
Lbaîel ad ye$ôeq  
Awal ad yesε’ azal is  
Imi d lêeq iceqqeq 
Lbatel fellas  tecôeq 
Tamazi$t yettutt mmis 

ACENGU 
 
Yekkat-d wavu asamar  
Ihuz maôôa ixxamen  
Argaz ma yella ur yedder 
Gwran-d warraw-is olen  
Imi s-réan iffaden  
 
Zôi$ fiê ad meslaye$ 
Ad ini$ d ac’  i d avu 
Tettum a kwen id sfiqe$ 
Avu agi d acengu 
I$ id yewwten ar  yille$  walla$ 
Deg webrid is i nteddu 
 
Bwi d taεkent g-gidles 
Cuddenp  id akw  s ise$wan 
La qqaôen d ddwa g-giles  
I kra b-bwin i$ itebεen  
$as a t-nger ar tms 
A-s yeqqar wigiri lham 
 
Kecmen d nesteôêeb yissen 
Nessawel asen  a syadi 
Selmedna$ tutlayt nsen  
Nu$al  nettmesl’ am  nutni 
Nebbwi- d laεyun neoo’ allen  
Mmi  yu$al d wlidi 

S LEHNA 
 
S lehn’ a dihia  zwao- im  
S lehna- m axxam ajdid 
S lehna  tuqqna l lhenni m 
Azedgan ur neppirid 
S lehn’ akeêêel b bwallen  im 
Slehna g-gexf-im awêid 
 
 
A tin  idwi sne$  lehna 
A tin  idwi  îîu$ cwal 
Inid  tayri iyid m- ad  adu$al 
Ul-iw yeprao’ ar assa 
Deg im im mad teffa$ wawal 

ASS ANEGGARU 
 
Att ôuêed  att zewoev dayen d lawan 
Att ooev winna tessenev 
Tur’ att-baεdev $ef allen 
Zôi$ ur d ttu$alev 
Id-yefnan d imeîîawen  
Tura mi  d tidett att ôuêed 
 
Awal im yu$al d lwiz 
Fi ttnadi$ m-at  id afe$ 
Üûut-im $uôi d  aεziz 
Ala win iwmi  selle$  
Ul stayri- m yeîneggiz 
Simmal a kem ttmuqule$ 
 
Hduyi- d tizlitt n ccna 
A yi-tt-id yawi wavu 
A tt-id  yawi di tnafa 
$uôi att-id yettsuvu 
Izr’ ad isiê am tala 
Ad yekkes  lxiq ad yettu 

AZAR YETTABAε TARA 
 
Ayen ar a ssefru$ felli 
Ulac aîîan ur uvine$ 
Aayen ar a cnu$ aaf tayri 
Ur telli tini ara êemle$ 
Ad cnu$  kan f-tlelli 
Fellas  iman ar tefke$ 
 
Tilelli  tesεa azal  
Aîîas itt yeroa wegdud 
Amer  telli ddaw wakal 
Att d-issali wul  ifud  
Imi  taswiεt  tettazzal 
Kkert  ed lukan  s   asfud 
 
Kker att nadid  fellas  
Tilelli  tedda  d wedmer 
Bedd af  t$altin u$was  
A-k  disel gma  k ad  yekker 
Di jeôjeô alama d awôas  
Amazi$ maçç’ ad yeffer 
 
Amazi$ maçç ad yeffer 
M ara s id-isel i wsiwel 
Mi d  as d-slan deg wheggaô 
As inin  wi  d leqbayel 
Stadûa  at nnqabel 
 
S  tadsa ar  aten nqabel  
Ttavsa nni ar  a nezdi 

I  tizi  yidsen an fel   
A nezger ar ucawi 
Deg izuôan  ad  nessekfel 
Ad yeddu  win  n tlelli 
 
Mi d yedda  win  n tlelli 
D imezwur’ ar  ad  nader 
Yugurten  d Lmeqôani 
Kahina,  Favma  n sumer 
Abrid  nnsen at nawi 
Ad nerr sser $ef  tuddar 

“AFRUX  D UDER£AL”* 
 
Yiwen  wass yecban ussan 
Lexrif yessa d lêezn-is 
Aqcic yef$-ed  ar  wemkan  
Yedda - d wefrux  d amwans-is 
Yezôa yakk medden wallen 
Ma d netta yexsi yezri-s 
 
 
Allen-is  beôqent am lemri 
Maεna d iv  it  i$umen  
Yenna ay amddakel mmel-iyi 
D acu ar  a walint wallen 
Lemmer lli$ am keççini. 
Lli$ segmi d izeôôen ? 
 
Afrux yebda-d acebbeê 
Heggan  lehdur a-d yini 
Ur tezôid  tafat  neûbaê 
Lefjer d ivwan  igenni 
Yufa-d lweôd mi yeftaê 
Tislit b-bwanzaô tezzi 
 
Att waliv  ijeooigen  
Mkul yiwen  d ssifa-s 
Ifurkan  n  tjuô  εemôen 
Yal ttejôa s lfakya-s 
£as lukan tesεiv allen 
Muêal  ad-êuddev  tilas 
                                                           
* Traduction de « L’aveugle et l’oiseau » de Ahmed Azeggagh. 



 23

Att-issined cbaêa 
Att zôev ayen  icebêen 
La ttεicin medden i lehna 
Tezga tavûa af wudmawen 
Kulci s leεdel  ig bva 
Kulwa aêric  is d-iûaêen 
 
Att  êewsev di  le$wabi 
Aman leêêun deg isafen 
Lweviat akk d sêari 
Idurar  mxallafen 
Lehcic set xulal nenbi 
Iger d azeîîéa iôeqmen 
 
 
Yarna att-zôev tilelli 
Terna leqdeô ger medden 
Ifrax  yi-cban  deg genni 
Kulwa  d abrid  it yu$en 
Att-zerd  itij  ma ye$li 
Att-zôev agur  d ilulen 
 
 
Att-waliv  $uôek id-tteddun 
Lexôif  d unebd ak $afôen 
Tafsut d ccetwa-m  agdun 
Ad asen  $uôek ak zôen  
Kul ass d lεid yettôaoun 
Leεyud a ttemsevfaôen 

Yibbas uêzin  di lexrif 
Ifer  f-tjuô   i$elli 
Aqcic  ame$bun n lêif 
Yedda di limja l-lemni 
Afrux meskin ur  yeîîif 
Inuda ssebô ur  yufi . 

LZZAYER  TAMAZI£T 
 
 
Tella yiwet  tmetut, tesεa sin waraw-is. 
Amezyan  d waεrab 
Tenna yibbas i wmezyan 
keçç  a mmi keçç ammi 
Kec am aεrab  d nek  id yemmatwen  . 
akken  ara terwum  leεtab  
akken  ara temεawanem . 
 
 
Amezyan : 
 
Anef-iyi ama ççi$  ur  ççi$ 
hulfa$ zgi$  lluza$ 
kkawen  ifadden-iw fsi$ 
ur zmire$ ara ad-bedda$ 
ma refda$ allen-iw ad wali$ 
ttwali$ maεna ur zerra$ 
 
 
Aεrab : 
 
Ay Amezyan  ur ttru  
Teohedd tegmatt  $-icarken 
Yemmatne$ la$ tettεuzzu 
Teqrah s-kra id a$-yuyen 
S tegmatt kker a nelêu 
Akken  ad nnêun yaεdawen 

Amezyan:  
 
Amek   ar a tiliv d gma 
A win iyiççan  lehq-iw 
ammis  t-takna gemma 
d ada$ar tsummad idammen-iw 
ruh  felli fek-iyi lehna 
ad nadi$ f-imawlan-iw 
 
Amezyan yuki s-tmettut  maççi d yemmas, 
Aεrab maççi d gmas  
maca ur izri anwi id imawlan-is . 
Isteqsa akal : 
 
 
Amezyan : 
 
Ttxilek sled ayakal 
Ar d ak fke$ asteqsi : 
Yemma anida  tu$al  
Ini-d anda  tettili 
Ini-yi-d  ma tesεa awal 
ne$ teggugem si zik nni 
Ay Amezyan anef-iyi 
Yemma-k ur tezri$ ara  
Achal i gelêan felli 
Yiwen ur s-cfi$ ara  
Tura tazmart teffe$-iyi 
Tideî ur tessine$ ara  
 
Widak itt-izran  llan   



 27

Ahnad  εussen-k  εussen-iyi 
d  wid  nni  iyi-ççan 
(d nutni) ik-yerran d aberrani 
ass-a qqlen d imawlan 
ma d lasl-ik yiwen  ur t-izri 
 
 
Imi d keçç ur tezriv 
Anwa izemran  ad izar 
Imi d keçç  ur tettwalid 
Acu id  iggran att nexzar 
Imi d keçç ur tecfid  
Anwa id iggran as naêdar 
 
 
Akal : 
 
Nekki ççi$  zarriεa-w  
d gi ur  d-m$i  lehna 
felli  i tennu$ tarwa-w 
akken  ayi-tesεu lebda 
asmi afud-is ikkaw 
ibbwit wayed ithenna 
 
 
Ruh muqel war ak-yinin 
Ahat iwala yemmak 
Wamma nekki ifuk felli 
Uwali tfuk   tezmart 
 
 
Aqcic  yu$al icuk deg mawlan-is, 

Akal maççi d ayla-s  
Yu$al iheddar iyman is 
Amar ad steqsi$ itij, 
Ahat iwala yemma ? 
  
Itij : 
 
A win yeferqen ass af yiv 
keçç tezriv akk timura  
keçç degne$ tettwaliv 
tnudav adrar lewva 
d yemma  m ur d at tezriv 
tinev-iyi-d anda tella  
 
Amezyan : 
 
Nuda$ lebêur  d  isafen 
Lwevyat  d le$wabi 
d wakal d-ifkan imdanen 
yiwen  ur d-irri f’ustaqsi 
n-nan id lahdur  dayen 
timlilit-is d awez$i 
 
Itij : 
  
D acu teb$id  ak tini$ 
Ay aqcic  ay Amezyan 
d acu teb$iv at wali$ 
nekki baεde$ deg genwan 
ula ttafat mi  tt-id-fki$ 
wid ara tyarbun l-llan 



 29

A win ur teffi$ tizi 
Ak wessi$ amer att-feclev 
$as  ak-id-kfel  tidi 
m’ur  taεyiv  ur te$elîev 
f izuran-ik  $as andi 
yibbass aten-id-mlilev 
 
Amezyan : 
 
Tura  $as ad ssirme$ 
ad nadi$ tin yi-d-yeooan 
ama bedde$ ama qima$  
ta$awsa inu d izuran 
ad-yas  wass g ar a  ten-zre$ 
ma nedda  ne$ ansa d-kkan 
 
 
Imi ditij  irra-d  akka yemma tella, 
Teddar igra-yi-d kan  ad nadi$ fellas, 
Atah wagu as ini$ ma izra-tt  
 
Amezyan : 
 
Ay agu i d-iffalen 
i bedden yakk $ef tizza 
tnudav maôôa i$allen 
teôbiv acêal d lewva 
it yemmatt Imazi$en 
ini-yi-d anda tella ? 
 
ini-d ma ten$a-tt tizi 
ne$ ahat in$a-tt wedfel 

wis ma d kemmle$ anadi 
uyse$ a tt-id nessekfel 
aqli qqime$-d waêdi 
ger yemdanen g-gir  laûel 
 
Agu : 
 
Ttxilek ay Ameéyan 
Öuê ur d steqsay agu 
Assa aqli d asemvan 
Azeka ak-d-awi$ lêamu 
Assa lli$ medden akk éran 
Azekka  ayi suv wavu 
 
Ur d-tegri tezmart i tikli 
ur d-tegri tiî i wxezzuô 
$as lehwa dgi  ar d-$li  
A ttazzel amzun d acaôcuô       
ma yeb$a wemdan nni 
Ad u$ale$ d ana$ur 
 
Öuê muqel kan avu-yagi 
Id-itt-suvun  ahat  ak-id-yini tidett 
Armi tura i terwi  
Akal iggugem, itij ur izri, 
Agu ur izmir , d acu id igran ? 
Igra-d ad steqsi$ avu : 

Amezyan : 
 
Azul fellak ay avu 
Itt suvun deg  iv  deg wass 
As-ed  εiwen-iyi i εeggu 
Win izgan dgi yal ass 
Ttidire$ d yiwen  ucengu 
Ib$a ad u$ala$ d gmas 
 
Ay avu suv-d  arnu 
teqqimev yidi lebda 
êulfa$ yissek d ayla inu 
amzun tebbiv-d yemma 
ad qqima$ yides  ay tarbu 
att mlil tasa d tarwa 
 
Avu : 
 
Teb$iv att steqsiv avu 
Avu id-ikkan seg-durar 
Yusa-d itt-huzzu irennu 
Ad yewwet tegra s azar 
Axalaf-is ad igmu 
I wmazi$ ar d at iéar 
  
 
Ay Amezyan  nekki  maççi d adu  
nekki  d yemmak  
nekki  d Lezzayer tamazi$t 
kki$-d deg umezruy 
teddu$ ar tlelli 
 






